
ಸಮಾಧಾನ ಸದಾಶಿವ!
ಒರಿ ಅಮ್ಮೆಲಾ, ಆಯನ 12 ವರ್ಷದ ಮಗೆಲಾ ರೈಲ್ ಡ್ ಸರ್ಕಿಟ್ ಪೋದಿತ್ತೆರ್. ಮಗೆ
ಬಾರಿ ಪೋಕಿರಿ. ಉಂತಿನಲ್ಪ ಉಂತಯೆ, ಕುಲ್ಲಿನಲ್ಪ ಕುಲ್ಲಯೆ. ತಿಕಿನಕಲ ಚೀಲ, ಕುಂಟು,
ಪೇಪರ್ ಒಯಿತೊಂದು, ಮಸ್ಕಿರಿ ಮಲ್ತೊಂದು ತೊಂದರೆ ಕೊರೊಂದಿತ್ತೆ. ಉಂದೆನ್
ತೂದುಲಾ ಆಯನ ಅಮ್ಮೆ ಆನಗ್ ರಡ್ಡ್ ಕೊರ್ದು ಸ್ವತ್ತ ಕುಲ್ಲಾವುನ ಬುಡ್ದು
"ಸಮಾಧಾನ ಸದಾಶಿವ, ಸಮಾಧಾನ ಸದಾಶಿವ" ಪನೊಂದಿತ್ತೆ.
ಆಣ್ ಅಮ್ಮೆರೆನ ಪಾತೆರೊಗು ಕೆಬಿ ಕೆಪ್ಪು ಮಲ್ತೊಂದು ಮಸ್ಕಿರಿ ತೊಂದ್ರೆ ಮಲ್ತೊಂದೇ ಇತ್ತೆ. 
ಸ್ಟೇಷನ್ ಬತ್ತಿ ಕೂಡ್ಲೆ ಮಗನ್ ಕೈ ಪತ್ತೊಂದು ಆಯೆ ಜಪ್ಪುವೆ. ಆಯನೊಟ್ಟುಗೇ ಜತ್ತಿನ
ನನೊರಿ ಆಯಡ ಕೇನುವೆ..
"ಅತ್ತ್ ಮಾರ್ರೆ ಇರೆನ ಮಗೆ ಆತ್ ಪೋಕಿರಿ ಮಲ್ಪುನಗಲ, ಆಯಗ್ ರಡ್ಡ್ ಕೊರ್ದು ಬುದ್ಧಿ
ಪನ್ಪಿನ ಬುಡ್ದು ''ಸಮಾಧಾನ ಸದಾಶಿವ!" ಪನೊಂದಿತ್ತರತ್ತ. ಇರೆನ ಮಗೆ ಸದಾಶಿವೆ ಇರೆನ
ಪಾತೆರ ಕೇನಿಯೆನಾ?"
ಅಪಗ ಆ ಬಾಲೆದ ಅಮ್ಮೆರ್ ಕೇನುವೆರ್
"ಇರೆಗ್ ಎನ್ನ ಮಗನ ಪುದರ್ ಸದಾಶಿವೆ ಪಂಡ್ದ್ ಏರ್ ಪಂಡಿನಿ?"
"ಬೊಕ್ಕ ಸಮಾಧಾನ ಸದಾಶಿವ ಪನೊಂದಿತ್ತರತ್ತ!" 

ಸಮಾಧಾನ ಸದಾಶಿವ ಪಂಡ್ ದ್ ಯಾನ್ ಎಂಕೇ ಪನೊಂದಿತ್ತಿನಿ. ಯಾನೇ ಸದಾಶಿವೆ, ಎನ್ನ
ಮಗೆ ಪಂಡಿನ ಕೇನುನ ಜಾತಿ ಅತ್ತ್ , ಐಕ್ಕ್ ಎಂಕ್ ಯಾನೆ "ಸಮಾಧಾನ ಸದಾಶಿವ"
ಪನೊಂದು ಎನನ್ ಕಂಟ್ರೋಲ್ ಮಲ್ತೊಂದಿತ್ತೆ.
ಬೇತೆಗಲೆನ್ ನಮ ಪಾತೆರ ಕೇನುಜೆರ್ಡ ನಮನ್ ನಮನೇ ಬದಲ್ಪುನ ಸುಲಭ ಅತೆ?
ಅಮ್ಮೆರೆನ ಉತ್ತರ ಕೇಂಡ್ ದ್ ಕೇನಿನಾಯಗ್ಲಾ ಅಂದ್ಂದ್ ತೋಜಿಂಡ್!.

ನೀತಿ:
ನಮ ಬೇತೆಕ್ಲೆನ್ ಬದಲ್ ಮಲ್ಪುನೆರ್ದ್ ದುಂಬು , ನಮನ್ ನಮ ತಿದ್ದ್ ದ್,
ಸಮಾಧಾನಡ್ ಉಪ್ಪರೆ ಕಲ್ಪೊಡು 


